
Hodei txikiaren ipuin zentzugabea 
 

Aitzinean, mutiko bati hodei txiki bat oparitu zioten, soka batekin 
lotuta. Baina nola jaitsi ez zekienez balkoian lotu zuen. 

Egun batean, soka apurtu eta haize indartsu batek jaiotako tokira 
eraman zuen . 

Hala ere, egun gutxi barru, haize leun batek Iparralderantz bultzatu 
zuen. 

-Nora goaz?, galdetu zion hodeitxoak. 
-Ipar Polora, erantzun zion haizeak. 

Ipar Polora iritsi ziren eta hodeia pinguinoen  lagun egin zen. Baina 
izugarrizko hotza egiten zuen goiz batean hodeia elur malutetan 

desegin zen 
 

Malen Barriola Eskubi,   
10 urte Iruñeko San Frantzisko Ikastetxe publikoko 5. mailakoa. 

 
 

Bota 
 

Dena zegoen nire esku, irabaztea edo galtzea. Futbol zelaiaren erdian 
nengoen eta guztiak zeuden niri begira. Atezaina alde batetik bestera 
zebilen baloiaren esperoan, baloia beregana noiz joango . Bat-batean 
entrenatzaileak behingoz jaurtitzeko agindu zidanean, ziurtasun osoz, 

baloiari ostikoa eman eta gaizki lotutako bota, baloiarekin batera 
hegan abiatu zen, txoria balitz bezala. Gora doan guztia, goiz edo 

berandu jaisten denez, beherantz hasi ziren biak eta bota atezainari 
kaskarrean kolpe bat eman eta konortea galdu zuen aldi berean, 

baloia atean sartu zen. 
 

Aizpea De Atxa Cancel, 11 urte , LH Bernat Etxepare Ikastetxekoa 
 
 

Galdera 
 

Nik banuen galdera bat eta galderak zera galdetu zidan: 
-Zer duzu buruan niri galdetzeko? –harritua gelditu nintzen hori 

entzutean 
-Galderek ez dugu galderik erantzuten –erantsi zuen galderak- 

erantzuna nahi baldin ba duzu ez egin galderak eta ekin ekintzari. 
Ekintza honen ondoren harritua gelditu nintzen galderek zer egin 
dezaketen jakin nuenean. Ausnarketa baten ondoren konturatu 

nintzen banekiela nire galderaren erantzuna eta geroztik 
erantzunak nahi ditudan bakoitzean galderei galdetzen diet 

erantzuna. 



 
Oier Larumbe Lizarraga, 11 urte, LH 6. maila Lakuntzako Luis Fuentes 

Ikastetxe Publikoa. 
 

Bazen behin 
 

Bazen behin erletxo txiki txiki bat.. Erletxo txiki txiki hori loretxo txiki 
batean  bizitzen zen.. Bazen behin loretxo txiki bat. Loretxo txiki hori 

zuhaixka batean bizitzen zen. 
Bazen behin zuhaixka bat. Zuhaixka hori zelai batean bizitzen zen . 
Bazen behin zelai bat. Zelai hori mendi handi batean bizitzen zen. 

Bazen behin mendi handi bat. Mendi handi hori mundu urrun eta oso 
handi batean bizi zen. Bazen behin mundu oso handi bat. Mundu hori 

gure Unibertso zabalean zegoen. Bazen behin Unibertso zabala. 
Unibertso handi hori, ipuintxo batean sartzen zen. 

Bazen behin, bakarrik behin, ipuintxo motz bat. Eta ipuintxo hori, 
hasieran bukatu zen. 

 
Ane Ortega Arlegi, LH 6, Iruñeko San Frantzisko Ikastetxe publikoa 

………………………… 
 

Hemen Maite deitzen didate, ez dakit zenbat urte ditudan. Leku 
honetan egotea ez zait gustatzen, baina nori kontatu nire 

sentimenduak?  
Egunero niri bisitatzera etortzen diren pertsonak nola nagoen 

galdetzen didate, haiei zer axola zaie? Egia esanda jatorrak dira, 
baina amak esan dit ezezagunekin ez hitz egiteko. Ezezagunei behin 
bakarrik hitz egin nien: haiek ‘Ongi zaude, amona?’ galdetu eta nik 

‘bai’ erantzun nien. 
Ez dakit ze ordu den ezta ze egun den ere. Bakarrik nago. Ez dut 

inorengan konfiatzen . Dena ahaztu egin zait, nire bizitza desagertu 
izango balitz bezala sentitzen naiz. Amarekin joan nahi dut…. 

 
Leyre Unzue, 15 urteko Iruñeko Biurdana Institutua 

 
Txanogorritxo 

 
Behin batean bazegoen Txanogorritxo bere amarekin etxean. Honek, 

amona gaixoari bisita egiteko asmoz, bere soineko gogokoena eta 
kapa gorria jantzi, ile-txirikordak egin eta txaroleko zapatak jantzi  
zituen. Ondoren, ezti goxoa, masusta mermelada eta txokolatezko 

gaileta egin berriekin betetako otarrea hartuta, azkenik atea zabaldu 
zuen. 

Baina, euria ari zuen. Eta Txanogorritxo etxean geratu zen. 
 

Claudia Solana, 4. maila, BHI Lizarraldea,  Institutoa, Lizarra 
 

 



Egunkariko berria 
 

Osteguna zen eta hirurak afaltzen geunden. Gauero bezala, aitak 
afaltzen zuen bitartean egunkaria irakurtzen zigun. “Begira zer 

agertzen den hemen: Amaia Goñi aurkitu dute bere etxean hilda. 
Hiltzaileak etxe guztia garbitu du, komuna izan ezik eta han da hil 

duen tokia…” esan zuen aitak. Orduan oroitu nintzen, odola garbitzea 
ahaztu zitzaidala. 

 
Garazi Pérez de Larraya Percaz, 15 urte,  Biurdana institutua, Iruñea 

 
Pinotxo 

 
Haurra ispiluaren aurrean geratu eta laban bat eskuetan zuela 
sudurrera hurbiltzen ari zen, orduan, ama hurbildu eta labana 

sudurretik kendu galdetu zion: “Zer duzu?” eta umeak erantzun zion: 
“Gezurrengandik ihes egin nahi dut”. 

 
Amaia Mikeo  4. DBH, Biurdana Institutua 


